
Chlousehöck 2025  

mit Wichtel-Uflösigsrundi
Träffpunkt zum diesjährige Chlousehöck isch ganz 
normal bi «üsere Turnhalle» gsi. Zersch si mer no  
e churze Nacht-Spaziergang zum Egg füre ga  
mache… so dass es de ou rächt Hunger u Durscht 
git. Denn mir si vo üsne drü Chlousehöck-Froue 
mit ganz viele feine u vor allem schöne Sache  
verwöhnt worde: mit Apéro, mit feine Bänze, mit 
süesse Chlöisli-Güetzi u mit Chili con/sin Pollo! 
U de hett jedes no es Chlousesäckli übercho mit 
Nüssli u Schöggeli und als ganz bsundrigi Überra-
schig: es INDIACA-JOJO (handmade by Barbara!).  
Nachdäm alli satt u zfride si gsi, hei mer üs ad 
Uflösig vom Wichtele gmacht… ou i däm Jahr isch 
das e luschtigi Sach gsi… ig gloube, das hett ou 
chli mit üsem Alter z‘tüe ;o)
Merci vielmal Barbara, Gabi u Sabina, dass  
dir üs e wunderbar schöne Chlousehöck-Abe 
beschärt heit!


